
போலத்தான் கேட்க முடிகின்றது. ஆனால், கவிஞன் அதன் முழு இசையினிமையையும் நுகர்ந்து நம்மையும் அதைக் கவன மாக நோக்கி அதனைப் பெறச் செய்கின்றான். தொலைவிலுள்ள உடுக்கள், கோள்கள் ஆகியவற்றின் இசையையும் கேட்டு நமக்கு உணர்த்த வல்லவன் கவிஞன். இயற்கையின் குக்குமமான இசை களையும் அவன் கூரிய காதுகளால் கேட்க முடிகின்றது. அறிவியலறிஞனும் காணமுடியாத வாழ்க்கை யுண்மைகளும் அற்புதங்களும் கவிஞனுக்குப் புலனாகின்றன. பலர் இவ்வுலகிலுள்ள எண்ணற்ற அழகின்பங்களைக் கண்டும் கேட்டும் நுகர இயலாதவர்களாய்க் காலங்கழிக்கின்றனர். பலர் கண்ணிருந்தும் காணாமல், காதிருந்தும் கேளாமல், அழகின் பத்தைப் பொறுத்தவரையில் குருடர்களாய்ச் செவிடர்களாய் வாழ்கின்றனர். அந்த அழகின்பத்தைக் கண்டு அநுபவித்த பாரதி, - .
எத்தனை கோடி இன்பம் வைத்தாய்-எங்கள்
இறைவா! இறைவா! இறைவா! சித்தினை அசித்துடன இணைத்தாய்-அங்குச் சேரும் ஐம்பூதத்து வியனுலகு அமைத்தாய் அத்தனை உலகமும் வர்ணக் களஞ்சியம்
ஆாப் பலப்பலகல் அழகுகள் சமைத்தாய்'
என்று கூறிக் களிக்கின்றான். காவியக் கலைஞனைப் போலவே ஓவியக் கலைஞனும் பலவித வண்ணங்களால் தன் உணர்ச்சிக்கு வடிவம் தந்து தானும் மகிழ்ந்து நம்மையும் மகிழ்விக்கின்றான். எனவே, கவிஞனின்-கலைஞனின்-புலன் நம்முடையதை விட மிகவும் கூரியதாகவுள்ளது; தெளிவாகவும் இருக்கின்றது.
கவிதை என்பது காணும் பொருள்களை வருணிப்பதில் இல்லை; அப்பொருள்களைக் காணுங்கால் அவனிடம் எழும். மனநிலையில்தான் அது உள்ளது. அந்த மனநிலைக்கு ஒரு வடிவம் கொடுத்து அழகிய சொற்களால் ஓவியமாக அமைப்பதே கவிதையாகும். அக்கவிதையைப் படிக்கும் கம்மிடத்திலும் அதே மனநிலையை உண்டாக்க வல்லது அக்கவிதை. திருக்குற்றால மலைக்கு நாம் எத்தனையோ முறை போயிருக்கின்றோம்; பல இயற்கைக் காட்சிகளில் ஈடுபட்டுத் திளைத்திருக்கின்றோம்;
11. பாதியின் பாடல்கள் : இறைவா! இறைவா!

		 இப்பக்கம் கடைசியாக 9 ஆகத்து 2018, 13:26 மணிக்குத் தொகுக்கப்பட்டது.

